


Leathanbhanda
Cuireadh crioch le suiteáil Ghréasán Cheantar na hArdchathrach (GCA) i
nDún Dealgan agus i nDroichead Átha i 2006. Tá an bhéim anois ar
mhargaíocht a dhéanamh ar an tseirbhís seo. Thosaigh obair ar shuiteáil
GCA i mBaile Átha Fheirdia agus rinneadh an-dul chun cinn ar an
tionscadal so i 2006. Criochnófar é seo sna míonna atá romhainn.

Contae Lú – Ceann Scríbe
Turasóireachta Den Scoth

Féile agus Turasóireacht

Féile Chontae Lú – Gaiscí 2006
Sa bhliain 2006 cuireadh críoch le feachtas fógraíochta le Fógraíocht
Luas, Feachtas sna Nuachtáin via An Irish Times, Raidió agus fograíocht
bunaithe ar an Idirlion chun Contae Lú a fhógairt mar cheann scríbe
turasóireachta. D’fhreastail Oifigeach Turasóireachta ar sheónna
tráchtála i mBaile Átha Cliath, Béal Feirste agus an Riocht Aontaithe
chun poiblíocht a thabhairt do Chontae Lú mar cheann scríbe
turasóireachta bunaithe ar an oidhreacht, cultúr agus gníomhaíochtaí
atá ar fáil. Maidir le forbairt táirgí, bunaíodh Ciorcal Dhea-Bhia Chairlinn

chun cur síos a dhéanamh ar chleachtas an dea-bhia atá ar fáil sa
cheantar; rinneadh forbairt ar shiúl lúbtha Slieve Foy; cuireadh
comharthaí siúil in airde i leithinis Chuailgne. Mar chuid den bhaint a
bhí aige le Grúpa Forbartha Eacnamaíochta Dhún Dealgan, rinneadh DVD
a mhair ar feadh deich nóiméad chun poiblíocht a thabhairt don táirge
fóilliochta den scoth agus don táirge eachtraíochta atá ar fáil sa
cheantar máguaird.

Mar chuid den Pháirtíocht Turasóireachta i dteorainn an Oirthir, fuair an
tOifigeach Turasóireachta maoiniú de bhreis is 130,000 euro chun
sráidbhailte tuaithe a fheabhsú, sráidbhailte mar Chairlinn, Ó Méith, Áth
Fheirdia agus Baile an Tallúnaigh.

Bunaiodh Páirtíocht Turasóireachta Réigiúnach nua, Fáilte Éireann
Oirthear agus Lár Tíre de dheasca chinneadh an Aire Turasóireachta
feidhmeanna na nÚdarás Turasóireachta Réigiúnacha a aistriú go dtí
Fáilte Éireann chun feabhas a chur ar an turasóireacht sna réigiúin agus
chun tionscal láidir, inmharthana a chruthú.

Cuireann na figiúirí turasóireachta is déanaí in iúl gur fiú 28 milliún euro
don gheilleagar áitiúil an turasóireacht ón gcoigríoch. Is méadú 4
mhilliún euro é sin ar fhigiúirí na bliana roimhe.

Coimisiún Scannánaíochta
Bhí bliain rathúil ag Coimisiún Scannánaíochta Chontae Lú, an Iúir agus
Mourne i 2006; rinneadh 11 léiriúchán sa réigiún. Bhí ‘Trouble in
Paradise’ ó RTÉ agus gné-scannán Maeve Binchy ‘How about You’
(leVanessa Redgrave, Imelda Staunton agus Brenda Fricker mar réaltaí)
atá le teacht chun tosaigh; rinneadh mórán clár do BBC Thuaisceart
Éireann, UTV agus Cainéal 4, chomh maith. Bhain an réigiún leas
eacnamaíochta de thart ar 450,000 euro as an ngníomhaíocht seo i
2006; seirbhísí óstáin, foireann, rudaí breise, bia agus caiteachas i
mbialanna agus i dtithe tábhairne áitiúla ba mhó a bhí i gceist.

D’éirigh linn, chomh maith, le hiarratas le haghaidh maoinithe don ‘New
Media Factory’, scéim thraenála áitiúil d’oibrithe sna meáin chumarsáide,
a thosóidh i samhradh 2007. Rinneamar déileáil le thart ar 100 fiosrú i
rith na bliana. Chuireamar dhá scannán ar siúl, chomh maith, mar chuid
d’Fhéile na Tána sa Spirit Store.

Seoltóireacht ag Chairlinn. Turasóireacht Lú.

Vanessa Redgrave ann ag seit an scannáin “How about you”.

Aithníonn Údaráis Áitiúla Lú gur mó an tábhacht atá le ceisteanna
faoi chaighdeán saoil i Lú agus leanaimid orainn ag iarraidh:

• A chinntiú gur féidir le gach saoránach caighdeán iomchuí cóiríocht
tithíochta a bheith acu de réir a riachtanas,

• Rannpháirtíocht a mhéadú agus caighdeáin a fheabhsú i saol cultúrtha
agus spóirt an phobail

• Contae glan meallacach a dhéanamh de Lú
• Seirbhís éifeachtach éigeandála a sholáthar
• Pleanáil le haghaidh pobal inbhuanaithe 

Clár Tithíochta
Rinneadh athbhreithniú ar Phlean Gníomhaíochta ar Thithíocht
Shóisialta Inacmhainne sa bhliain 2006 i gcomhar leis an Roinn
Comhshaoil, Oidhreachta agus Rialtais Áitiúil. Is é an dúshraith do
phríomhfheidhmeanna tithíochta na n-údarás áitiúil ná an plean seo
agus is é is bun leis an mhaoiniú bliantúil agus le leithdháilte ón Roinn.
Baineadh dul chun cinn sásúil amach chun na príomhspriocanna sa
phlean a bhaint amach le linn 2006.

Measúnú ar Riachtanais Títhíochta Sóisialta
Leanadh le measúnú agus le hathbhreithniú ar riachtanais tithíochta le linn
na bliana agus tugadh faoi deara an méadú suntasach ar líon na ndaoine
ag iarraidh títhíocht shóisialta. Ag deireadh 2006 mhéadaigh an líon seo go
breis agus 2800 agus tháinig céatadán suntasach na n-iarratas ó
theaghlaigh bheaga, aonaid duine nó aonaid bheirte. Is cúis thábhachtach é
méid an teaghlaigh go fóill inár liostaí tithíochta chun cinneadh a
dhéanamh ar mheascán na gcineálacha tithe inár scéimeanna úra.

Clár Tógála Tithíochta Sóisialta
Agus sinn ag cloí leis na spriocanna bliantúla leagtha síos sa phlean
gníomhaíochta, lean muid le clár uaillmhianach tógála tithíochta nua.
Críochnaíodh scéimeanna i rith na bliana ag Mullagharlin Park (110) agus lean
an tógáil ar scéimeanna ar na Creagacha Dubha (25), Mayfield (6), Tearmainn
Féichín (30), Baile Lú (32), Ceann Clochair (27), Cairlinn (55), Dún Dealgan (lios
Dubh 68) agus Droichead Átha (Cluain Baile Nua 76 agus Marley’s Lane 79).

Ar bharr a bhfuil thuas leanadh leis an dearadh agus an phleanáil ar fud
na bliana ar scéimeanna beartaithe le tosú sa bhliain 2007 ag Collon
(19), Ardee (23), Dunleer (50/60), Dún Dealgan (Rock Road 46, Glenwood
12 agus Sráid na Bearaice, 15) agus Droichead Átha (Mell 110, Páirc
Naomh Labhras 9 agus Pairc Naomh Antoin 2).

SPRIOC3
Caighdeán an tsaoil do chónaitheoirí a
fheabhsú sa lá atá inniu ann agus do na
glúine romhainn

Scéim tithíochta na gCreagacha Dubha.

Is cuid thábhachtach anois é dár spriocanna soláthair tithíochta sóisialta
é tithe príobháideacha a cheannach atá ar an mhargadh oscailte agus
ceannaíodh 60 teach ar an dóigh seo sa bhliain 2006.

Tithíocht Inacmhainne agus Láithreáin Phríobháideacha 
Táthar ag dúil ó Údaráis Áitiúla anois gur mó a ról chun tithe
inacmhainne a sholáthar agus a soláthar tithe inacmhainne a éascú.
Féadaimid tithe inacmhainne a thógáil go díreach ar ár dtalamh féin
faoin “Scéim 1999” agus féadaimid soláthar tithe inacmhainne a
chinntiú faoi fhorálacha Mhír V den Acht Pleanála agus Forbartha 2000.
Cothaímid liosta feithimh do thithe inacmhainne mar aon le liosta
feithimh sóisialta agus cé go bhfuil líon na n-iarrthóirí go nuige seo ar
liosta tithe inacmhainne níos ísle ná mar a bheifí ag dúil leis ag 428
táthar ag tuar go méadóidh an líon seo go suntasach amach anseo.
Le linn 2006 bhí scéimeanna tógála dírí idir lámha ag na Creagacha
Dubha (6), Ceann Clochair (15), Cairlinn (12), Dún Dealgan (Lios Dubh
20) agus Droichead Átha (Newtown Meadows 24 agus Marley’s Lane 16).

Ina theannta sin, leanadh le dearadh agus pleanáil scéimeanna nua le
linn na bliana lena chinntiú go gcuirfí tús le tithíocht inacmhainne sa
bhliain 2007 i dTearmainn Féichín (16), Baile Átha Fhirdhia (8), Collann
(11), Dún Dealgan (Muirhevnamor 14) agus Droichead Átha (Mell 24).
Bhí obair ar siúl fosta sa bhliain 2006 ar laithreáin tógála

phríobháideacha inacmhainne ag Ceann Clochair (7), Cairlinn (5) agus na
Creagacha Dubha(5) agus leanadh le dearadh agus pleanáil ar láithreáin
chomhchosúla ag Collann (4) agus ag Baile Átha Fhirdhia (3).

Tithíocht Dheonach
Is mar dhlúthchuid de bheartas rialtais agus de Phleananna Gníomhaíochta
na n-údarás áitiúil ról méadaithe na gcumann tithíochta deonaí a éascú
agus a spreagadh chun tithíocht shóisialta agus inacmhainne a sholáthar.
Faoi dheireadh na bliana faoi scéimeanna deonach á dtógáil ag Dún
Dealgan (Lios Dubh – Cluid – 50 aonad) and Droichead Átha (Cluain Baile
Nua – Cluid 30 aonad agus Marley’s Lane – Respond – 33 aonad). Ar a
bharr sin leanadh leis an phleanáil agus leis an dearadh agus é mar rún go
gcuirfear tús le tógáil sa bhliain 2007 ar scéimeanna ag Collann (Cluid – 19
n-aonad), Ardee (Oaklee – 39 n-aonad), Tulaigh Álainn (Tuaisceart agus
Oirthear – 11 aonad), Dún Dealgan (Lios Na Darach – Cluid 37 n-aonad)
agus Droichead Átha (Mell – Oaklee – 30 aonad).

An Staitéis Tithíochta agus Mír V
Tugadh faoi athbhreithniú ar an Straitéis Tithíochta le linn na bliana agus
rachaidh sin i bhfeidhm ar chéatadán tithe i bhforbairtí príobháideacha le
bheith leithdháilte mar thithíocht shóisialta agus inacmhainne (20% faoi
láthair). Bhí aschur sa bhliain 2006 measartha beag ach cuireadh críoch le
hidirbheartaíochta nó cuireadh tús le roinnt forbróirí a bhféadfaí a
chinntiú go mbeadh méadú suntasach ar an soláthar tithíochta sóisialta
agus inacmhainne faoin cheannteideal seo ó 2007 anonn.

Stoc Tithíochta a Chothabháil agus a Fheabhsú
Tá Údaráis Áitiúla Lú freagrach as stoc tithíochta ar cíos, ina bhfuil thart
ar 3,000 teach, a bhainistiú agus a chothabháil. Leanadh leis na cláir
leanúnacha chun an stoc a chothabháil agus a fheabhsú le linn 2006.
Ba é a bhí i gceist ná gnáthchothabháil reatha mar aon le cláir
oibreacha feabhsaithe, ba é an clár is suntasaí ná suiteáil leanúnach
teasa lárnaigh mar aon le hoibreacha suntasacha athchóirithe a
chinnteofar go mbainfear amach sprioc an Rialtais chun teas lárnach a
chur isteach i ngach teach ar cíos ag an údarás áitiúil faoi 2008. Cuireadh
críoch le 151 teach go nuige seo agus tá 30 le críochnú go fóill.

Chuaigh scéim feabhsúcháin chun cinn ag Páirc Naoimh Fionnán,
Droichead Átha agus bhí pleananna i bhfad chun tosaigh le haghaidh
mórscéimeanna athghiniúna ilmhilliúin ag Diméin Cox Demense agus
Muirhevnamór, Dún Dealgan.

Scéim Cóiríochta Cíosa (S.C.C.)
Leanadh leis an obair le linn na bliana chun cur i bhfeidhm na Scéime
Cóiríochta Cíosa a chur chun cinn ina n-aistrítear chuig socrú eile na
daoine a fhaigheann liúntas cíosa breise ar feadh 18 mí nó níos faide
agus ina ndéanann an t-údarás áitiúil comhaontú faoi léasa
fadtéarmacha le tiarnaí talún príobháideacha lena chinntiú go bhfuil
soláthar leanúnach cóiríochta dea-cháilíochta ann. Rinneadh cigireacht
ar líon mór réadmhaoine le linn na bliana agus ag deireadh na bliana
aistríodh 53 aonad teaghlaigh anonn chuig an chóras nua.

Cóiríocht Lucht Taistil
Lean na hÚdaráis Áitiúla leo chun forálacha an Chláir Cóiríocht Lucht
Taistil 2005-2008 a chur i bhfeidhm agus den mhórchuid baineadh
amach spriocanna le haghaidh soláthar cóiríochta ar fud an Chontae.

Athchóiriú tí- Mar a bhí agus mar atá anois.

Bhuail Coiste Comhairleach Lucht Taistil Chontae Lú le chéile 4 huaire le
linn na bliana. Thángthas ar shocrú maidir le roinnt campaí ar thaobh an
bhóthair agus d’ullmhaigh fo-ghrúpa den Ghrúpa S.I.M. straitéis le
haghaigh comhoibriú idir gníomhaireachtaí chun seirbhísí don lucht
taistil a sholáthar.

Easpa Dídine
Lean Fóram Chontae Lú ar Easpa Dídine leis chun monatóireacht a
dhéanamh ar dhul chun cinn chun an Plean Gníomhaíochta Easpa Dídine
2004-2006 a chur i bhfeidhm agus bhí socruithe le haghaidh
athbhreithniú ar an Phlean idir lámha faoi dheireadh na bliana,
threoródh an t-athbhreithniú ar an Straitéis Náisiúnta a rinne an Roinn
sa bhliain 2006 é.

Leanadh le fóirdheontais airgid a thabhairt do na grúpaí deonacha a
sholáthraíonn cóiríocht ósta agus fordheantas díreach cóiríocht leapa
agus bricfeasta de réir mar ba chuí é sa bhliain 2006.

Iasachtaí, Deontais agus Fomhaoinithe
Leanadh le méadú ar iarratais ar Dheontais Daoine Míchumasacha agus
ar Dheontais Athchóirithe Éigeantaigh sa bhliain 2006 agus bhí breis
agus 300 iarratas ar D.D.Manna agus breis agus 50 iarratas ar Dheontas
Athchóirithe Éigeantaigh. Ag tarraingt ar €2.5 milliún a bhí an
caiteachas iomlán ar na scéimeanna úd. Soláthraíodh maoinithe breise i
mbuiséad 2007 (Nollaig ’06) lena chinntiú go raibh soláthar leanúnach
maoinithe ann do na deontais sin.

Ealaíona, Fóillíocht agus Músaem
Ealaíona
Seirbhís Ealaíon Údaráis Áitiúla Lú 2006

Ba sa bhliain 2006 a bhí seoladh an chéad Phlean Ealaíon do Chontae
Lú. Socraíodh ar an Phlean i ndiaidh sraith cruinnithe agus ceardlann,
agus inchur ón Fhoireann Shinsearach Bainisteoireachta, ón Choiste
Beartais Straitéisigh, agus ó The Arts Council/An Chomhairle Ealaíon.
Thug Comhairle Contae Lú, Comhairle Buirge Dhroichead Átha, agus
Comhairle Baile Dhún Dealgan isteach ina iomláine é. Sheol Stiúrthóir ar
The Arts Council/ An Chomhairle Ealaíon An Iníon Mary Cloake é ag
fáiltiú speisialta sa Halla Contae agus tabharfaidh an Plean Ealaíon
ceannasaíocht agus treoir do bheartas údaráis áitiúil agus do thacaíocht
do na healaíona go dtí deireadh 2008.

Chum agus chuir gach ceann de na trí Oifig Ealaíon Údaráis Áitiúil i
bhfeidhm clár ealaíonta spreagúil le linn na bliana. Ba mhór an
ionadaíocht ón cheol agus bhí léirithe ann ó The Vanbrugh Quartet, The
Irish Chamber Orchestra, Joanna McGregor, Liam O’Flynn, The Irish
Consort, The National Chamber Choir, Irish Baroque Orchestra, the
Stravinsky Quartet, Ballet Ireland, Michael McHale, agus Augustin
Maruri. Áireodh leis na cónaitheachtaí Ealaíontóir Drámaíocht Sráide
agus Damhsóir Comhaimseartha i nDroichead Átha. Neartaíodh clár Féile
Lú nuair a cuireadh Artlings leis, féile leanaí i nDún Dealgan, a théann le
Leanbh i nDroichead Átha, agus iad dírithe ar lucht féachana atá níos
óige. Chuir Féile Ealaíon Dhroichead Átha le Baróc Bhaile Átha Fhirdhia
lenár éirigh leo roimhe, agus thug siad cláir láidre dá lucht féachana ar

leith. Léirigh an Basement Gallery 11 taispeántas sa bhliain 2006, ina
raibh obair a bhain leis an laithreán féin le Garret Phelan, agus obair
griangrafadóireachta Noel Bowler, “The Joy” a bhain ardchlú
léirmheastóirí amach. 

Ar na tograí ealaíon le grúpaí pobail bhí obair le Áisionad RehabCare,
daoine óga, mná Taistil, Ospidéal Naomh Oilibhéar, scoileanna éagsúla,
agus daoine breacaopsta. Is tionscnamh é forbairt leanúnach
Chuideachta Damhsa Ógra Dhroichead Átha a d’fhéadfaí a athdhéanamh
ar fud an chontae.

Ina theannta sin, tá roinnt gnéithe den tSeirbhís Ealaíon a sholáthraítear
le chéile, orthu siúd tá deiseanna maoinithe CreateLouth agus tograí
áirithe comhaontaithe. Íomhá 2006 a teideal a tugadh ar cheann de na
tograí seo.

Sa taispeántas Íomhá, bhí obair chúigear ealaíontóirí radhairc Chontae
Lú – Anthony Collins, Seán Cotter, Cliodhna Cunningham, Brian Hegarty
agus Mary Donnelly. Roghnaigh aoichoimeádaithe Ruairí Ó Cuív agus
Clíodhna Shaffrey na healaíontóirí seo.

Oibríonn na healaíontóirí le héagsúlacht meán agus stíleanna agus ina
measc tá colláis, grianghrafadóireacht, olaí, agus déanamh priontaí, agus
b’fhollasach an dóigh ar léirigh Íomhá 2006 raon cleachtas
comhaimseartha ealaíon sa chontae. Bhí roinnt páirtithe sa chontae
Ionad Ealaíon Dhroichead Átha agus Louth Leader ina measc, ag obair le
triúr Oifigeach Ealaíon chun an tionscnamh a eagrú. Bhí Íomhá 2006 ar
taispeáint in Ionad Ealaíon Dhroichead Átha agus sa Basement Gallery,
Dún Dealgan, áit ar cuireadh i gcliathbhosca é agus a tugadh ar long
chun na Fionlainne é le haghaidh taispeántais sa Patruunagalleria i
mbaile Lapua. Forbraíodh an nasc seo leis an Fhionlainn le blianta
roimhe trí dhlúth-theagmháil le cuideachtaí Leader i Lú agus san
Fhionlainn agus le húdaráis áitiúla. Thaistil na healaíontóirí páirteacha
leis an taispeántas agus labhair siad san dánlann faoina gcuid oibre.

I bhfos in Éirinn, lean an tionscnamh le seimineár ar Chleachtas
Gairmiúil do gach ealaíontóir radhairc i Lú, nuair a roinn coimeádaithe
agus ealaíontóirí a saineolas agus a dtaithí i gcomhthéacs cúrsaí éalaíon
go háitiúil, go náisiúnta agus go hidirnáisiúnta.

Gailearaí Highlanes.

